
				यह पृष्ठ अभी शोधित नहीं है।
दासबोध ।
[ दशक ३
कुलक्षण और सब से अधिक अभागिनी क्यों न हो, तो भी बालक के
लिए उसके ससान भूमंडल में कोई नहीं है ॥ १३ ॥ माता के बिना वह
दीन-हीन देख पड़ता है। चाहे माता उसे झिड़क कर लौटा दे तौभी वह .
रोकर लिपट जाता है ॥ १४ ॥ माता ही के पास वह सुख पाता है और
उसके दूर करते ही व्याकुल हो जाता है। सारांश, उस समय माता पर .
उसकी बड़ी प्रीति होती है ॥ १५ ॥ इतने ही मैं वह माता मर जाती है,
प्राणी मातृहीन हो जाता है और अम्मा, अम्मा, कह कर दुख से घबड़ाने
लगता है ॥ १६ ॥ जव अम्मा नहीं देख पड़ती तव वालक बेचारा दीन-
रूप होकर लोगों की ओर देखता है। मन में आशा सी लगी रहती है
कि श्रम्मा फिर श्रावेगी ॥१७॥ माता के धोखे जव किसीका मुख देखता
है और जानता है कि वह अपनी माता नहीं है तब विचारा दीनता से
मुख उदास कर लेता है ॥ १८ ॥ माता के वियोग से दुखी होकर वह
बहुत दुर्बल हो जाता है ॥ १६ ॥ अथवा यदि माता बच जाती है और
मा बच्चे का साथ बना रहता है तो फिर धीरे धीरे वह बालदशा छूटने
लगती है ॥ २०॥ वह दिन पर दिन सयाना होने लगता है और माता
की चाह कम होने लगती है ॥ २१ ॥
इसके बाद उसे खेल का चसका लगता है और वह खेलाड़ी लड़कों
का गोल जमा करता है तथा आये-गये दावों का श्रानन्द-शोक मनाने
लगता है ॥ २२ ॥ मा-बाप जब आन्तरिक प्रेम से सिखाते हैं तब वह उस
सिखावत का बहुत दुख मानता है और खेलाड़ी लड़कों की संगति की
जो चाट लग गई है वह नहीं छोड़ता है ॥ २३ ॥ लड़कों में खेलते समय
मा, बाप, किसीकी याद नहीं आती। अन्त में वहां भी अचानक उसे
दुख मिलता है ॥ २४ ॥ दांत गिर पड़ते हैं; आँख फूट जाती है। पैर टूट
जाते हैं; लूला हो जाता है; मस्ती चली जाती है; दुर्दशा हो जाती है
॥ २५ ॥ चेचक निकलती है, सिर में पीड़ा उठती है, ज्वर आने लगता
है, पेटशूल और वायुगोला उठा करता है ॥ २६ ॥ भूत, प्रेत, जखई, घट-
वार, इत्यादि की पीड़ा से बीमार समझ कर मा चाप व्याकुल होते हैं
॥ २७ ॥ वे कहते हैं कि बैताल, कंकाल लग गये हैं, ब्रह्म-ग्रह का संचार
हुआ है या न जाने कोई टटका लाँध गया है-कुछ मालूम नहीं होता
॥ २८ ॥ कोई कहता है, बीरदेव हैं; तो कोई कहता है, खंडेराव हैं;.
कोई कहता है व्यर्थ झूठ है, यह ब्रह्मराक्षस है ! ॥ २६ ॥ कोई कहता है .
किसीने कुछ कर दिया है। इसके ऊपर देवता छोड़ दिया है। कोई कहता
है कि छठी की पूजा में भूल होगई है ॥ ३० ॥ कोई कहता है, कर्म-भोग

